
Annotasiya. Quran motivlәri klassik Azәrbaycan әdәbiyyatının tükәnmәz mövzu vә ideya-bәdii 
qaynaqlarından biri sayılır. Şәrqin әn böyük sәnәtkarları kimi, Nizami Gәncәvi (1141-1209) dә 
“Xәmsә”yә daxil olan bütün poemalarında Quran motivlәrinә vә hekayәtlәrinә geniş yer 
vermişdir. Şairin poemalarında Adәm, İbrahim, İsa, Xızır, Süleyman vә digәr peyğәmbәrlәrlә bağlı 
Quran hekayәtlәrindәn istifadә edilsә dә, “Yusif” qissәsinә müraciәt daha çoxluq tәşkil edir. 
Araşdırmalar göstәrir ki, “Yusif” qissәsi ilә bağlı epizod, motiv vә cizgilәr birindә az, digәrindә çox 
olmaqla, “Xәmsә”yә daxil olan bütün әsәrlәrdә ayrı-ayrı misra vә beytlәrdә sәpәlәnmiş halda 
mövcuddur vә onlar bütövlükdә hekayәtin süjet xәtti vә ümumi mәzmunu haqqında tam tәsәvvür 
yaradır. Nizami “Xәmsә”yә daxil olan bütün poemalarında “Yusif” qissәsindәn gәlmә motivlәr 
hesabına öz fikirlәrinin daha dolğun, dәqiq, obrazlı vә poetik şәkildә ifadәsinә nail olmuş, ondan 
hәm ideya-mәzmun, hәm obrazlar sistemi, hәm dә çeşidli bәdii vasitәlәr kimi uğurla istifadә 
etmişdir. 

Abstract. The motives of the Quran are considered one of the inexhaustible theme and the 
ideological and artistic sources of classical Azerbaijani literature. As one of the greatest masters of 
the East, Nizami Ganjavi (1141-1209) also in all poems included in his “Khamsa” gave a wide 
coverage to the motives and narratives of the Quran. In the poems, along with the narratives of the 
Quran associated with the names of Adam, Ibrahim (Abraham), Isa (Jesus), Khyzr, Suleiman 
(Solomon) and other prophets, the poet often refers to the story “Yusif”. The studies shows that in 
all the works included in the “Khamsa”, there are many episodes, motives and lines related to the 
story “Yusif” as separate lines and beits more or less, and they all make a complete impression 
about its storyline and general content. In all the poems included in “Khamsa”, Nizami, due to the 
use of taken motives from the story “Yusif”, achieves both a more complete, accurate, figurative 
poetic expression of thought and an ideological content, a system of images and a variety of poetic 
means. 

Giriş / Introduction 

 
Klassik Şәrq, o cümlәdәn Azәrbaycan-türk 

әdәbiyyatı islam dini, mәdәniyyәti vә fәlsәfәsi 
ilә sıx bağlı olmuş, bu dinin ana kitabı olan Qu-
rani-Kәrim isә yüksәk mәnәvi dәyәrlәri, dәrin 
әxlaqi-ibrәtamiz mәzmunu ilә seçilәn ayә, qissә 
vә motivlәri ilә Şәrq әdәbiyyatının әsas ideya-
bәdii qaynaqlarından birini tәşkil etmişdir. Mә-
lumdur ki, Quran motivlәri ifadәsi geniş bir an-
layış olub, çoxsaylı vә çoxçeşidli mövzuları 
әhatә edir. Buraya ayrı-ayrı peyğәmbәrlәrә aid 
qissә vә әhvalatlar, müxtәlif hadisәlәrlә bağlı 
hekayәt, rәvayәt vә epizodlar daxildir. Amma 
bununla yanaşı, Quran motivlәri dedikdә daha 
çox peyğәmbәrlәrlә bağlı hekayәtlәr –  qissәlәr 
(qısasül-әnbiya – peyğәmbәrlәrin qissәlәri) nә-
zәrdә tutulur [3, s.12]. Әrәb sözü olan “qissә” 
lüğәvi mәnasına görә “rәvayәt edilәn doğru vә 
ya uydurma hekayә, әhvalat; nağıl, hadisә, va-
qiә, qәziyyә” mәnalarını bildirir. “Qissә” әdә-
biyyatşünaslıq termini kimi isә “hekayә” anla-
mına daha çox uyğun gәlir [5, s.50]. Quran qis-
sәlәri özünü Quranda iki formada göstәrir. Belә 
ki, bir çox qissәlәr Quranda xüsusi deyil, ayrı-
ayrı surәlәrdә epizodlar – ayәlәr şәklindә veri-
lir. Adәm, Nuh, İbrahim, Musa, İsa kimi pey-
ğәmbәrlәrlә bağlı qissәlәr bu qismә daxildir. 
Bәzi qissәlәr isә Quranda ayrıca olaraq yer tu-
tur. Bu baxımdan “Yusif” konkret olaraq müәy-
yәn süjet vә kompozisiyaya malik qissә kimi 
Qurani-Kәrimdә 111 ayәdәn ibarәt ayrıca bir 
surәni – 12-ci surәni tәşkil edir [4, s.295-314]. 

Qurani-Kәrimdә dә xüsusi vurğulandığı kimi, 
peyğәmbәrlәrlә bağlı qissәlәr bir öyüd-nәsihәt, 
ibrәt olaraq göndәrilmişdir. Bir çox surәlәrin 
özündә qissәnin (hekayәtin) nazilolma sәbәbini 
açıqlayan ayәlәr dә vardır. Mәsәlәn, “Yusif” 
surәsindә bununla bağlı üç ayә verilmişdir:      
1. “Yusifin vә qardaşlarının әhvalatında (bu 
haqda) soruşanlar üçün (neçә-neçә) ibrәtlәr var-
dır” (7-ci ayә) [4, s.296]; 2. “Bu (Quran) isә 
alәmlәrә yalnız bir öyüd-nәsihәtdir!” (104-cü 
ayә); 3. “(Peyğәmbәrlәrin) hekayәtlәrindә ağıl 
sahiblәri üçün, sözsüz ki, bir ibrәt vardır” (111-
ci ayә) [4, s.313-314]. Belә bir mәqsәd başqa 
surәlәrdә dә açıqlanır: “(Ya Rәsulum!) Biz pey-
ğәmbәrlәrin xәbәrlәrindәn (başlarına gәlәnlәr-
dәn) ürәyini möhkәmlәndirәcәk (qәlbinә qüv-
vәt verәcәk) nә varsa, (hamısını) sәnә nağıl edi-
rik. Bu (surә) sәnә haqq, möminlәrә isә moizә 
vә öyüd-nәsihәt olaraq gәlmişdir!” (Hud surәsi, 
120-ci ayә) [4, s.295].  

Quran qissәlәri içәrisindә Yusif peyğәmbәr-
lә bağlı hekayәtin xüsusi yeri vә çәkisi vardır. 
Tәsadüfi deyil ki, Quranda bu qissә “әhsәnül-
qasas” (“әn gözәl qissә”) adlanır. Şübhәsiz ki, 
bu da hekayәtin ifadә etdiyi mәzmun vә mәna 
gözәlliyi ilә bağlıdır. Dәrin hikmәtә vә nәsihә-
tamiz mәzmununa görә sevilәn bu qissә o qәdәr 
geniş yayılmışdır ki, tәkcә bu mövzuda әsәr ya-
zan müәlliflәr deyil, ona xüsusi müraciәt etmә-
yәn sәnәtkarlar da böyük ilhamla yaradıcılıqla-
rında hәmin hekayәtdәn bәhrәlәnmişlәr. 
 

Әsas hissә / Main Part 
 

Klassik Azәrbaycan әdәbiyyatında elә bir sә-
nәtkar tapmaq olmaz ki, o, öz yaradıcılığında 
“Yusif” qissәsinә xüsusi olmasa da, dolayısı ilә 
– xatırlama beyt-işarә  vә tәlmihlәr şәklindә mü-
raciәt etmәsin. Bu qәbildәn olan  әsәrlәrdә şair-
lәrimiz müxtәlif mәqamlarda hekayәtin fәrqli 
epizodlarından dönә-dönә bәhrәlәnmişlәr. Bu 
müraciәtlәr tәsadüfi olmayıb, hәr dәfә hekayәtin 

bir tәrәfini işıqlandırmaqla bu vә digәr qayә ilә 
bağlı bir zәrurәt kimi özünü göstәrir. Bәzәn hәtta 
elә olur ki, şair hekayәtdәn aldığı hәr hansı eyni 
bir epizodu müxtәlif әsәrlәrindә bir neçә dәfә iş-
lәdir. Lakin hәr müraciәt tәkrar deyil, başqa bir 
baxımdan, başqa bir sәpkidә olub hәr dәfә yeni 
sәslәnir, şairin demәk istәdiyi fikrin daha obrazlı 
vә dәqiq ifadәsinә xidmәt edir. Bu deyilәnlәr 

XII әsr Azәrbaycan epik şeirinin görkәmli nü-
mayәndәsi Nizami Gәncәvinin “Xәmsә”sinә da-
xil olan әsәrlәrdә dә özünü qabarıq şәkildә gös-
tәrir. Nizami “Xәmsә”sindә Adәm, İbrahim, İsa, 
Xızır, Süleyman vә digәr peyğәmbәrlәrlә bağlı 
Quran qissәlәrindәn istifadә edilsә dә, “Yusif” 
qissәsinә müraciәt daha çoxluq tәşkil edir. Doğ-
rudur, Nizami Gәncәvinin yaradıcılığında “Yu-
sif” hekayәtinә xüsusi  müraciәt olunmayıb. Elә-
cә dә şairin “Xәmsә”yә daxil olan әsәrlәrinin 
heç birinә  bu qissә ilә bağlı ayrıca mәnzum he-
kayә daxil edilmәmişdir. Ancaq bununla yanaşı, 
aparılan araşdırmalar göstәrir ki, “Yusif” qissәsi 
ilә bağlı bir sıra epizod, motiv vә cizgilәr birindә 
az, digәrindә çox olmaqla “Xәmsә”yә daxil olan 
bütün әsәrlәrdә ayrı-ayrı misra vә beytlәrdә sә-
pәlәnmiş halda mövcuddur vә hәmin xatırlama-
beyt vә tәlmihlәr  bütövlükdә hekayәtin süjet 
xәtti vә ümumi mәzmunu haqqında tam tәsәvvür 
yaradır. Başqa şәkildә desәk, “Nizami... әsәrlә-
rindә obrazı vә onunla әlaqәdar sәrgüzәşti – tәh-
kiyәni vermir, üslubun xas lakonizminә sadiq 
qalaraq oxucunun öz hafizәsinә vә mәlumatına 
arxalanır. Әksinә, detal hәm tәsәvvürlәrdә artıq 
mәlum müәyyәn bәdii lövhәni bir daha canlan-
dırır, yada salır, hәm dә şairә iç mәqsәdini aç-
maq üçün imkan, şәrait yaradır” [1, s.530]. 

Araşdırmalarda Nizami sәnәtinin folklor qay-
naqlarından danışılarkәn, “Xәmsә”dә “Yusif vә 
Züleyxa” hekayәsi ilә bağlı bir sıra işarә – xatır-
lama-beytlәr haqqında söhbәt açılmış, amma so-
vet dönәminin ideologiyasına uyğun olaraq onlar 
Quran qissәsi kimi deyil, folklor motivlәri kimi 
tәdqiqata cәlb edilmişdir [1, s.531-534]. Sonra-
lar müstәqillik illәrindә Nizaminin “Xәmsә”si 
Quran ayәlәri vә qissә motivlәri baxımından xü-
susi tәdqiqata cәlb edilsә dә, mövzu ümumi şә-
kildә araşdırılmış, “Xәmsә”dә birindә az, digә-
rindә çox olmaq şәrti ilә yer alan müxtәlif Quran 
qissәlәri içәrisindә “Yusif” qissәsi bütün tәfәr-
rüatı ilә tәdqiqata cәlb edilmәmişdir [2]. 

Mәlumdur ki, Yusifin qardaşlarının paxıllığı 
nәticәsindә quyuya salınması, bir qul kimi satıl-
ması, günahsız olduğu halda zindana salınması, 
yuxu tәbir edәrәk zindandan azad olması, Misir 
sultanı dәrәcәsinә yüksәlmәsi, nәhayәt, Yusifin 
atası Yaquba qovuşması “Yusif” qissәsinin әsas 
mәzmun xәttini tәşkil edir. Ümumiyyәtlә, Şәrq 
әdәbiyyatında işlәk olan “Yusifin köynәyi” (ya-

xud “üç köynәk”) ifadәsi dә müxtәlif anlamlar 
ifadә edir. Bu köynәklәrdәn biri qardaşlarının 
hiylәsi ilә qana boyanaraq atası Yәquba göstәri-
lir. İkincisi, Züleyxanın şәr vә böhtanının nәti-
cәsi olaraq arxadan parçalanır. Üçüncüsü, Ya-
qubun gözlәrinә nur gәtirir. Onu da qeyd edәk 
ki, Yusifin köynәyi ilә bağlı bu üç mәqam da 
qissәnin  mәzmununun әsas mәrhәlәlәrini әhatә 
edir.   

Yusif adı, hәr şeydәn әvvәl, Şәrq әdәbiyya-
tında gözәllik simvolu kimi işlәnir. Odur ki, Ni-
zami dә “Xәmsә”yә daxil olan әsәrlәrin bir ne-
çәsindә yeri gәldikcә hәmin mәqama müraciәt 
etmişdir. Tәsadüfi deyil ki, şair “Xosrov vә Şi-
rin” mәsnәvisinin baş qәhrәmanı Xosrovun tәs-
virindә onun gözәlliyini Yusiflә müqayisәli şә-
kildә tәqdim edir: 

 
چنان  مشهور شد در 

ئیخوبرو  
کی گفتی يوسف 

ئیمصرست گو  
                                                    [7, s.175] 
 

(Gözәllikdә elә mәşhur oldu ki,  
Sanki Misirin Yusifi idi.)  

 
Yaxud “Yeddi gözәl” әsәrindә Misir şahza-

dәsinin dilindәn verilәn “Mahanın nağılı”nda 
Mahanın gözәlliyinin tәsviri zamanı yenә Yusif 
xatırlanır, onun gözәlliyi Yusifә nisbәt edilir: 

 
 بود مردی بمصر ماهان نام

  ئیيوسف مصريان بزبا
                           [6, s.858] 

 
(Misirdә Mahan adlı bir kişi vardı, 
...Gözәllikdә misirlilәrin Yusifi idi.)  
 
Nümunәlәrdәn dә göründüyü kimi, şairin 

Yusif obrazına müraciәt etmәsi heç dә tәsadüfi 
sәciyyә daşımır. Nizami bәdii mәqsәdә uyğun 
şәkildә qissәdәki Yusifin gözәlliyi ilә bağlı mә-
qamı önә çәkәrәk fikrin daha obrazlı ifadәsinә 
nail olur.  

“Leyli vә Mәcnun” mәsnәvisinin “Bu әsәrin 
nәzmi vә paxılların qәsdi haqqında” adlı hissә-
dә isә şair mәqsәddәn asılı olaraq, Yusifin gö-
zәlliyini onun qardaşlarının paxıllığı ilә müqa-

yisәdә tәqdim edir; gözәllikdә Aya bәrabәr 
olan, onunla bәhsә girәn Yusif qardaşlarının pa-
xıllığından yaxa qurtara bilmәyәrәk quyuya 
atıldı:  

ی بستيوسف که زماه عقدم  
 از حقد برادران نمی رست

                       [6, s.519]  
 

 111

(Ayla rәqabәt edәn Yusif,  
Qardaşlarının kinindәn (paxıllığından) qur-

tara bilmәdi.)  
 
Öncә qeyd edildiyi kimi, Quran qissәsindә 

qardaşlarının paxıllığı nәticәsindә Yusifin qu-
yuya atılması әsas motivlәrdәn biridir vә buna 
Şәrq әdәbiyyatında müxtәlif poetik mәqsәdlәrlә 
çoxlu sayda müraciәt olunmuşdur. Nizami 
“Xәmsә”sindә dә bu motivdәn bәdii mәqsәddәn 
asılı olaraq fәrqli-fәrqli mәqamlarda dәfәlәrlә 
istifadә edilmişdir.  

Nizami ilk mәsnәvisi “Sirlәr xәzinәsi”nin 
“Paxılların mәzәmmәti” adlı on beşinci mәqa-
lәtdә paxıllığın qorxunc bir bәla olduğundan, 
qoca şairlәrin ona olan paxıllığından  bәhs edәr-
kәn düşdüyü vәziyyәti dilә gәtirir vә bu mә-
qamda özünü Yusifә bәnzәdәrәk yazır:  

 
 اگر کنم انديشه ز گرگان پير
 يوسفيم بين و به من بر مگير

                      [6, s.103] 
 
(Әgәr qoca canavarlardan şübhәlәnirәmsә 

(narahatamsa), 
Mәnә irad tutma, mәnim Yusifliyimi nәzәrә 

al.)   
 
Quran qissәsindәn mәlumdur ki, paxıl qar-

daşlar gәzmәyә getmәk bәhanәsi ilә Yusifi ata-
ları Yәqubdan alıb aparırlar vә sonda onu quyu-
ya ataraq ağlaya-ağlaya atalarının yanına gәlib 
deyirlәr ki, Yusifi qurd yemişdir [Yusif surәsi, 
11-17-ci ayәlәr, 4, s.297]. Şübhәsiz ki, qardaş-
larının Yusifә qarşı olan belә bir münasibәtin 
arxasında paxıllıq durur. Çünki Yusifin uşaq 
ikәn gördüyü yuxu vә bu yuxunun Yәqub tәrә-
findәn tәbir edilәrәk Yusifin gәlәcәkdә pey-
ğәmbәr olacağından xәbәr vermәsi vә Yәqubun 
Yusifә olan sonsuz sevgisi mәhz qardaşların 
paxıllığına sәbәb olur. Nizami onun paxıllığını 

çәkәn bәdxah şairlәr haqqında bәhs edәrkәn 
mәlum qissәyә müraciәtlә fikrini daha әsaslı vә 
obrazlı şәkildә ifadә etmәyә nail olmuşdur.   

Nizami yenә “Sirlәr xәzinәsi”nә daxil olan 
“Qocalığın tәsviri” adlı beşinci mәqalәtdә  “Yu-
sif”  qissәsinә istinadәn yazır: 

 
 گم شده هر که چويوسف بود

 گم شدند جای تآسف بود
                             [6, s.65] 
 
(Yusif kimi olanlar itiblәr, 
Onların itmәyi dә hәmişә tәәssüf doğurub.)  
 
Bu beytdә Yusif gәncliyi tәmsil edir. Çünki 

gәnclik Yusif kimi gözәl olmaqla yanaşı, әzab-
әziyyәtli, keşmәkeşli bir yoldan keçir. Yusif 
peyğәmbәrın cavanlığında başına gәlәn müsi-
bәtlәr onun xoş gәlәcәyinin müjdәçisinә çevril-
miş olur. Şair tәәssüflә qeyd edir ki, indi Yusif 
kimilәr – insanlara örnәk ola bilәcәk kimsәlәr 
yoxdur. 

Nizami hәmin mәqalәtdә fikrin hәm dәqiq, 
hәm dә obrazlı ifadәsi üçün tәkrar olaraq yenә 
“Yusif” qissәsinә müraciәt edir: 

 
 گر نه در اين دخمه زندانيان

شست آتش روحانيانبی تب  
 گرگ دمی يوسف جانش چراست

 شير دلی گربه خانش چراست
                    [6, s.66] 
 

(Әgәr bu mәhbuslar daxması (olan dün-
yada), 

Ruha qulluq edәnlәrin odu alovlansaydı, 
Yırtıcı qurdlar canın Yusifi olardımı? 
Şir ürәklilәr mәtbәx pişiyi olardımı?)  
 
Tәqdim edilәn beytlәrdә verilәn fikir bir-biri 

ilә bağlı olduğu üçün onları ayırmaq çәtindir. 
Çünki birinci beytdә fikir şәrt şәklindә verilir. 
Dünyanı nәfsin kölәsinә çevrilmiş mәhbuslar 
daxmasına bәnzәdәn şairә görә, ruha qulluq 
edәnlәrin odunun alovlanacağı tәqdirdә yırtıcı 
qurdlar canın Yusifi olardımı? Nizami burada 
da paxıllığın vә nәfsin qulu olan Yusifin qar-
daşlarının Yәquba “Yusifi qurd yedi” әhvalatını 
yada salaraq demәk istәyir ki, “Ruha qulluq 
edәn insanlar (ağlı, qәlbi vә vicdanı Quranla 

nurlanmış, bütün varlığı ilә uca Allaha tәslim 
olmuş, imanlı, hәyatını saleh әmәllәrә hәsr et-
miş insanlar) olmayanda cәmiyyәt Yusifin atıl-
dığı quyuya çevrilir. Ruha qulluq edәn Yusiflәr 
yoxdursa, yırtıcı qurdlar canın Yusifi olurlar, 
yırtıcı nәfs insanların varlığını әlә keçirir, onları 
idarә edir, insanlar bir-birinә düşmәn olurlar, 
yaxşılar ölәndә yaxşılıq da ölür” [9, s.143].  

“Sirlәr xәzinәsi”nә daxil olan “İnsanın başqa 
heyvanlardan üstünlüyü haqqında” adlı yeddin-
ci mәqalәtdә dә Nizami göstәrir ki, insan öz 
cismini (bәdәnini) qırx gün hәr cür çirkin әmәl-
lәrdәn uzaqlaşdırıb hәbsdә, yәni mәhrumiyyәt-
dә saxlasa, onu candan da pak vә tәmiz edәr. 
Mәlumdur ki, Allah-taala haqq aşiqlәrini müәy-
yәn mәhrumiyyәtlәrә düçar edәrәk onların inam 
vә etiqadını sınağa çәkir. Onlar bu imtahandan 
uğurla çıxaraq mәnәn tәmizlәnir, sadiq vә dә-
yәrli bәndәyә çevrilirlәr. Şair bu mәqamda xalq 
arasında işlәnәn “Mәrd kişi zindanda tanınar” 
mәsәlini işlәdәrәk  yenә “Yusif” qissәsinә mü-
raciәt edir: 

  
 مرد به زندان شرف آرد بدست

 يوسف از اين روی به زندان نشست
             [6, s.74] 
 
(Kişi zindanda şәrәf qazanar. 
Yusif buna görә zindanda oturdu.)  
 
Bu beytdәki kiçicik işarә ilә şair Yusifin zin-

dan hәyatını tam şәkildә işıqlandırmış olur. 
Çünki Misir әyanının qadını Züleyxanın atdığı 
böhtana görә hәbs olunub zindana atılan Yusif 
orada yuxu yozmaqla mәşhurlaşaraq ad qazanır 
vә Misir hökmdarının yuxusunu tәbir etdikdәn 
sonra yüksәk mәnsәb sahibinә çevrilir. Görün-
düyü kimi, hәr iki әhvalatı bir-biri ilә әlaqәlәn-
dirәn şair mәqsәdinә daha uğurla nail olmuşdur. 

Nizami “Xәmsә”yә daxil olan mәsnәvilәrin-
dә müxtәlif poetik mәqsәdlәrlә “Yusif” qissә-
sindәki mәşhur turunc sәhnәsinә dә dәfәlәrlә 
müraciәt etmişdir. Müәllif bu müraciәtlәrindә 
oxucunun hafizәsinә vә qissә ilә bağlı mәluma-
tına әsaslanmış, vermәk istәdiyi fikrin obrazlı 
ifadәsinә nail olmuşdur. “Xәmsә”dә hәmin epi-
zodla bağlı bir çox mәqamlar vardır. Onlardan 
bir neçәsinә diqqәt yetirәk. Quran qissәsindәn 
mәlumdur ki, vәzirin arvadı Züleyxa Yusifә 

meyil edәrәk onunla yaxınlıq etmәyә çalışsa da, 
istәyinә nail olmur. Bununla bağlı Misirdә söz-
söhbәt, dedi-qodular yaranır.  “(Züleyxa qadın-
ların) gizli dedi-qodularını (mәkrini) eşitdikdә 
onlara xәbәr göndәrib ziyafәtә dәvәt etdi, onlar 
üçün gözәl (mütәkkәlәrlә, xalılarla döşәnmiş 
bir otaqda lәziz tәamlardan ibarәt) bir mәclis 
düzәltdi. Onların hәr birinә (meyvә kәsib soy-
maq üçün) bir bıçaq verdi, sonra (Yusifә): “On-
ların qarşısına çıx!” – deyә әmr etdi. (Qadınlar 
Yusifi) gördükdә (gözәlliyinә heyran olub) onu 
hәddindәn artıq tәriflәdilәr vә (özlәrini itirib әl-
lәrindәki turuncun qabığını soymaq әvәzinә) әl-
lәrini kәsdilәr” [4, s.300]. 

Bu epizodla bağlı müraciәtlәrdәn biri “Xos-
rov vә Şirin” mәsnәvisindәki  “Xosrovun Bәh-
ram Çubinin ölümündәn xәbәr tutması” fәslin-
dәdir. Müәllif burada Rum qoşununun Bәhram 
Çubini öldürdükdәn sonra Xosrovun taxt-taca 
çıxması sәhnәsi ilә Quran qissәsindәki epizod 
arasında bağlılıq yaradır: 

 
 بر امد يويفی نارنج در دست
 ترنج مه زليجا وار بشکست

                     [7, s.319] 
 
Әlindә narınc olan bir Yusif gәlib 
Ayın turuncunu Züleyxa kimi sındırdı.  
 
Şairә görә, Yusif әli narınclı fәlәk kimidir: 

Sübh çağı Günәşi narınc kimi әlindә tutmuşdur. 
Ay da turunca bәnzәdilir. Günәşin doğması ilә 
Ay mәhv olduğu kimi, Yusif dә öz eşqi ilә Zü-
leyxanı mәğlub etdi. Belәliklә, Nizami Bәhram 
Çubinin ölümündәn sonra Xosrovun taxt-taca 
çıxmasını Quran qissәsinә müraciәtlә obrazlı 
şәkildә vermәyә nail olmuşdur. 

“Xosrov vә Şirin” әsәrindәki digәr bir müra-
ciәt isә “Şirinin Fәrhadın görüşünә getmәsindәn 
Xosrovun xәbәr tutması vә Fәrhadı hiylә ilә öl-
dürmәsi” fәslinә aiddir.  Әsәrdәn mәlumdur ki, 
Xosrov Fәrhadın Şirinә olan mәhәbbәtindәn 
dönmәsi üçün әlindәn gәlәni edir, heç bir nәticә 
olmadıqda isә hiylәyә әl atır. Nizami Xosrovun 
hiylә işlәdәrәk Fәrhadın ölümünә nail olması 
sәhnәsindә yenә “Yusif” qissәsindәki mәlum 
epizodu yada salır: 

 چو يوسف زين ترنج ار سر نتابی
 چو نارنج از زليخا زخم يابی

                     [7, s.456] 
 
 
(Yusiftәk bu turuncdan baş qaçırmasan, 
Narınc kimi Züleyxadan yara alarsan.)  
 
Şairә görә, hiylә vә mәkrlә dolu bu dünya 

bir narıncı xatırladır. Әgәr sәn bu dünyadan әl 
çәkmәsәn, Züleyxanın әli ilә narınc kimi doğra-
narsan.  

“Leyli vә Mәcnun” mәsnәvisinin “Leyli vә 
Mәcnunun biri digәrinә aşiq olması” fәslindә 
dә yenә Nizami Quran qissәsinin sözügedәn 
epizoduna müraciәt edir. Şair Leylinin Mәcnu-
na heyranlığı sәhnәsindә hәmin epizodu tәlmih 
şәklindә belә verir: 

 
يدهزان تازه ترنج نو رس  

 نظاره ترنج کف بريده 
                           [6, s.535] 
 
(O yeniyetmә tәzә turunca (Qeysә) 
Baxdıqca turuncla bәrabәr әl dә kәsilirdi.)   
  
Nizaminin “Yeddi gözәl” әsәrindә dә “Yu-

sif” qissәsindәki turunc sәhnәsinә müraciәt var-
dır. Lakin bu müraciәt heç dә әvvәlkilәrin tәk-
rarı olmayıb, tamamilә fәrqli bir mәqamda vә 
anlamda işlәnmişdir. Belә ki, hәmin xatırlama-
beyt әsәrin “Kәramәtli Peyğәmbәrin meracı” 
fәslinә aiddir: 

 113

 
 نازنينان مصر اين پرگار

ر تو عاشق شدند يوسف وارب  
 خيز تا در تو يک نظاره کنند
 هم کف و هم ترنج پاره کنند

                      [6, s.686] 
 

(Bu pәrgarın Misir nazәninlәri 
Yusiftәk sәnә aşiq olublar. 
Ayağa qalx, ta sәnә bir nәzәr salsınlar, 
Hәm әllәrini vә hәm turuncu kәssinlәr.)  
 
Mәhәmmәd peyğәmbәrә müraciәtlә verilәn 

bu hissәdә Merac gecәsinә işarә olunur. Şairin 
bu mәqamda hekayәtdәki mәlum turunc sәhnә-
sini xatırlatması tәsadüfi sәciyyә daşımır. Әs-

lindә, “Yusif” qissәsindәki bu sәhnә heyranlıq 
vә özünü unutmaq anlamını ifadә edir. Qissәdә-
ki sәhnәdәn mәlumdur ki, Züleyxanın tәşkil et-
diyi mәclisdәki әyan qadınları – Misir nazәnin-
lәri Yusifi görәrkәn onun gözәlliyinә heyran 
olaraq özlәrini unutmuş vә turunc yerinә әllәri-
ni kәsmişlәr. Nizami dә Mәhәmmәd peyğәmbә-
rin tәsvirindә hәmin epizodu yada salaraq de-
mәk istәyir ki, merac gecәsi dә sәma cisimlәri – 
planetlәr Mәhәmmәd peyğәmbәrin gözәlliyinә 
heyran olaraq özlәrini itirmiş, ona aşiq olmuş-
lar. Nümunәlәrdәn dә göründüyü kimi, şairin 
eyni epizoda hәr bir müraciәti fәrqli mәqsәdlәrә 
xidmәt etmiş vә müәllif bununla da fikrin daha 
dәqiq vә sәrrast ifadәsinә nail olmuşdur. 

“İskәndәrnamә” mәsnәvisinin “İqbalnamә” 
hissәsindә Nizami Mәhәmmәd peyğәmbәri tәrif 
edәrkәn göstәrir ki, әgәr Adәm behiştdәn bu 
torpağa gәlmişsә, o torpaq xәzinәsi (Mәhәm-
mәd peyğәmbәr) pak behiştә getdi. Daha sonra 
isә Nizami Quran qissәsinә müraciәt edәrәk ya-
zır: 

  
 اگر آمد برون ماه يوسف زچاه

 شد آن چشمه از چاه بر اوج ماه
                [8, s.7] 
 

(Әgәr Yusifin ayı quyudan çıxdısa, 
O çeşmә (mәnbә) quyudan qalxaraq aya 

yüksәldi.) 
 
Nizami “Xәmsә”sindә Quran qissәsindәn 

gәlmә olan “Yusifin köynәyi” ifadәsinә dә 
müxtәlif mәqamlarda müraciәtlәr vardır. Şair 
“Leyli vә Mәcnun” mәsnәvisinin “Nәsihәt vә 
kitabın sonu” fәslindә öz vәziyyәtini vә bu 
mәsnәvisini onun özündәn sonra gәlәcәk nәsil-
lәrә qalacaq bir әsәr kimi dәyәrlәndirәrkәn hә-
min ifadәni xatırladır: 

 
 اگر من جان محجوبم تن اينست
 وگر يوسف شدم پيراهن اينست

                  [5, s.472] 

 

(Әgәr mәn örtülü canamsa, bәdәnim budur, 
Әgәr Yusif olsam, köynәyim budur.)  
 
“Yeddi gözәl” mәsnәvisindә yeddinci iqlim 

padşahın qızının söylәdiyi әfsanәdә xacә ilә 

bağlı әhvalatda yenә Yusifin köynәyi ilә bağlı 
mәqama müraciәt edilsә dә, bu dәfә göz önün-
dә başqa bir sәhnә canlanır. “Yusif” surәsindәki 
hәmin epizoda nәzәr salaq: “(Yusif canını qur-
tarmaq, Züleyxa da onu yaxalayıb kamına çat-
maq mәqsәdilә) hәr ikisi qapıya cumdu. (Züley-
xa) onun köynәyini arxadan cırdı” [4, s.299]. 
Nizaminin aşağıda tәqdim olunan müraciәtindә 
isә mәhz Yusifin köynәyi ilә bağlı “Yusif” qis-
sәsindәki sәhnәyә diqqәt yetirir: 

 
 يوسف ياوه کشته را جستند
 چون زليخا ز دامنش رستند

                      [6, s.908] 
 
(Avara düşmüş o Yusifi axtarıb tapdılar, 
Züleyxa kimi әtәyindәn yapışdılar.)  
  
“Leyli vә Mәcnun” mәsnәvisinin “Mәcnu-

nun atasının oğlunu görmәyә getmәsi” fәslin-

dәn götürülmüş aşağıdakı nümunәdә isә oğlu 
Yusifdәn ayrı düşmüş, ağlamaqdan gözlәri kor 
olmuş Yәqub xatırlanır. Nizami Mәcnunun ata-
sının әhvalı ilә  Yusifin atası Yәqub arasında 
bir uyğunluq yaradır, bununla da Mәcnunun 
atasının әhvalının tәsvirindә fikrini daha dәqiq 
ifadә etmәyә müvәffәq olur: 

 
 کان پير پسر بباد داده
 يعقوب ز يوسف افتاده

 چون مجنون را رميده دل ديد
 ز آرامش او اميد ببريد

[6, s.608] 
 
(Oğlunu bada vermiş o qoca, 
Yusifdәn ayrı düşmüş Yәqub, 
Elә ki Mәcnunu qәlbi ürkmüş gördü, 
Onun sakitlәşәcәyindәn (ram olacağından) 

ümidini üzdü.)  

 
Nәticә / Conclusion 

 
Tәqdim edilәn bu nümunәdәn dә göründüyü 

kimi, Nizaminin “Yusif” qissәsinә müraciәti tә-
sadüfi sәciyyә daşımır. Şair “Yusif” qissәsin-
dәn gәlmә motivlәr hesabına yaratdığı sәhnә vә 
obrazları özünәmәxsus bir tәrzdә daha uğurla, 
yeni bir biçimdә  tәqdim etmәyә müvәffәq ol-
muşdur. Ümumiyyәtlә, “Xәmsә”dә sözügedәn 
qissәdәn hәm fikrin ifadәsi zamanı, hәm dә ob-
razlar sistemi baxımından çoxlu sayda bәhrә-
lәnmә vә  müraciәtlәrin heç biri tәkrar kimi gö-

rünmür. “Xәmsә”dә “Yusif” qissәsinә aid olan 
xatırlama beyt-işarә vә tәlmihlәr  bir daha sübut 
edir ki, Nizami kimi söz ustadı öz fikirlәrinin 
daha dolğun, dәqiq, obrazlı vә poetik şәkildә 
ifadәsi üçün yeri gәldikcә mәqsәddәn asılı ola-
raq Quran qissәlәrinә (“Yusif” qissәsinә) dә dö-
nә-dönә müraciәt etmiş, onlardan hәm ideya-
mәzmun, hәm obrazlar sistemi, hәm dә çeşidli 
bәdii vasitәlәr kimi bәhrәlәnәrәk mәqsәdinә da-
ha uğurla nail olmuşdur. 

Коранические мотивы в «Хамсе» Низами Гянджеви 

Резюме. Мотивы Корана считаются одним из неиссякаемых сюжетов идейно-художествен-
ных источников классической азербайджанской литературы. Как и величайшие мастера 
Востока, Низами Гянджеви (1141-1209) также во всех поэмах, входящих в его «Хамсе», 
отводит широкое место мотивам из повествований Корана. В поэмах стихотворец наряду с 
повествованиями Корана, связанными с именами Адама, Ибрагима (Авраама), Исы (Иисуса), 
Хызра, Сулеймана (Соломона) и других пророков, чаще обращается к главе «Юсиф». 
Исследования показывают, что во всех произведениях, входящих в «Хамсе», в той или иной 
частотности в отдельных строках и бейтах есть множество эпизодов, мотивов и штрихов, 
связанных с разделом «Юсиф», и все они создают полное представление о его сюжетной 
линии и общем содержании. Во всех поэмах, входящих в «Хамсе», Низами за счёт удачного 
использования заимствованных мотивов из раздела «Юсиф», добивается как более полного, 
точного, образного поэтического выражения мысли, так и передачи идейного содержания, 
системы образов и многообразия поэтических средств.   
Ключевые слова: Низами Гянджеви, Коран, мотив, кысса «Юсиф», Ягуб, Зулейха 

